
ᐅᓂᑭᐃᑯᒪᒃ ᐅᑲᐧᑫᑌᐧᐃᓂᐧᐊ ᑲᔦ ᐅᓇᐧᑫᑕᑯᐧᐃᓂᐧᐊ   3 ᑲᐊᐱᒋ ᑭᑫᓐᑕᓱᐧᐊᒡ 

1. ᐧᐁᑯᓀᓇᓐ ᐅᔑᐱᐃᑲᑌᑭᓐ ᐃᐃᒪ 3 ᑲᐊᐱᒋ ᑲᐧᑫᑕᓯᓇᐃᑫᐧᐃᓂᒃ? 
ᐅᐅᒪ 3 ᑲᐊᐱᒋ ᑭᑫᑕᓱᐧᐊᒡ ᑲᐧᑫᑕᓯᓇᐃᑫᐧᐃᓂᒃ ᑲᐧᑫᒋᐊᑲᓂᐧᐃᐧᐊᒃ ᐊᑭᓐᒋᑫᐧᐃᓂᒃ, ᓂᑕᐧᐃᐱᐃᑫᐧᐃᓂᒃ ᑲᔦ 

ᐊᑭᑕᓱᐧᐃᓂᒃ ᑲᐸᑯᓭᓐᑕᑯᓯᐧᐊᒡ ᐊᔕ ᒋᑭᑫᑕᒧᐧᐊᒡ ᐊᓂᑭᔑᑐᐧᐊᒡ ᐊᑯᓇᒃ ᓂᓯᓐ ᑲᐊᐱᒋᔥᑲᐧᐊᒡ, 

ᑲᐱᒥᓂᔕᐃᑲᑌᒃ ᐅᓐᑌᕆᐅ ᑭᑭᓄᐊᒪᑫᐧᐃ ᐅᓇᒋᑫᐧᐃᓐ. 

 

2. ᐊᓂᓐ ᐁᔑᐸᑲᓇᑌᓂᒃ 3 ᑲᐊᐱᒋ ᑭᑫᑕᓱᐧᐊᒡ ᑲᐧᑫᑕᓯᓇᐃᑫᐧᐃᓂᒃ ᐱᒋᐧᐃᓐ ᑯᑕᑭᔭᓐ 

ᓂᓂᒐᓂᔅ ᑲᑭᑐᑕᑭᓐ ᑲᑕᔑ ᑭᑭᓄᒪᑯᓯᒡ? 
ᑲᐃᔑᒪᒪᐧᐃ ᑭᑭᓄᐊᒪᑯᓯᐧᐊᒡ ᑲᑲᐧᑫᑕᓯᓇᐃᑫᐃᐧᑕ ᒥᓇᐧᐊ ᑕᔥ ᐅᐅᐧᐁ ᑎᓄᐧᐃ ᑲᐧᑫᑕᓯᓇᐃᑫᐧᐃᓐ 

ᐯᐸᑲᓐ ᐃᓇᒋᑲᑌᐧᐊᓐ ᒋᐅᒋᑭᑫᓐᑕᐧᑲᒃ ᑲᓂᔑᐱᒋᓂᔥᑲᐧᐊᒡ ᑭᑭᓄᐊᒪᐧᐊᑲᓇᒃ. 
 

ᑲᑕᔑᒪᒪᐧᐃ ᑭᑭᓄᒪᑯᓯᐧᐊᒡ ᑲᐧᑫᑕᓯᓇᐃᑫᐧᐃᓐ 

 ᑎᐸᐸᒋᑲᑌᓂ ᐊᓀᐊᐱᒋᔥᑲᐊᐧᒡ ᑭᑭᓄᐊᒪᐧᐊᑲᓇᒃ ᑫᑯᓇᓐ ᑲᓂᐱᒥ ᑭᑭᓄᐊᒪᐧᐃᓐᐧᑕ ᐯᔑᑯᐱᐳᓐ 

ᐱᒥᑭᑭᓄᐊᒪᑯᐧᐃᓂᒃ; 

 ᓀᐅᒡ ᐧᐊᐸᓐᒋᑫᒪᑲᓂ ᐁᔑᐱᒋᓂ ᑭᑫᑕᓱᒡ ᑭᑭᓄᐊᒪᐧᐊᑲᓐ ᒋᐊᓂᑭᑫᓐᑕᒃ ᑲᑭᑭᓄᐊᒪᑫᒡ ᑲᓂᔑᐱᒥ 

ᑭᑭᓄᐊᒪᑫᒡ; 

 ᑲᐸᐱᑭᔑ ᑭᑭᓄᐊᒪᑫᐧᐊᒡ ᑲᑭᑭᓄᐊᒪᑫᐧᐊᒡ ᐅᐧᐊᐧᐁᓇᑐᓇᐧᐊ ᐅᑲᐧᑫᑕᓯᓇᐃᑫᐃᑯᐧᐃᓂᐧᐊ 

ᑭᑭᓄᐊᒪᐧᐊᑲᓇᒃ ᑲᔦ ᐊᓂᓐ ᑫᓂᔑ ᑭᑭᓇᐧᐊᒋᐱᐊᑭᓐ ᐅᑲᐧᑫᒋᐃᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ ᒥᓇᐧᐊ 

ᑕᔥ 

 ᑕᐊᐸᑕᓄᓐ ᒪᒪᔭ ᒋᔑᓇᐧᑲᓯᓄᑭᓐ ᐅᑲᐧᑫᑕᓯᓇᐃᑫᐃᑯᐧᐃᓂᐧᐊ ᑭᑭᓄᐊᒪᑎᐧᐃᑲᒥᑯᓐ, ᑫᒪ 

ᑭᒋᑭᑭᓄᐊᒪᑫᐧᐃᑭᒪᑲᒃ ᑲᑭᐅᓐᒋᒪᑲᑭᓐ. 
 

EQAO ᑲᐧᑫᑕᓯᓇᐃᑫᐧᐃᓇᓐ  

 ᑎᐸᐸᓐᒋᑲᑌᓂᐧᐊᓐ ᑲᓂᔑᐱᒋᓂᔥᑲᐧᐊᒡ ᐃᓂ ᒪᔭ ᑭᑭᓄᐊᒪᑯᐧᐃᓇᓐ ᑲᐅᒋᐸᑭᑎᓂᑲᑌᑭᓐ ᐅᓐᑌᕆᐅ 

ᑭᒋᑭᑭᓄᐊᒪᑫᐧᐃᑭᒪᐧᐃᓂᒃ; 

 ᐅᓐᑎᓇᒪᑫᒪᑲᓐ ᑕᓱᐱᐳᓐ ᑭᑭᓄᐊᒪᐧᐊᑲᓇᒃ ᑲᓂᐊᐱᒋᔥᑲᐧᐊᒡ ᒋᑭᑫᓐᑕᒧᐧᐊᒡ ᑲᑭᑭᓄᐊᒪᑫᐧᐊᒡ, 

ᑭᑭᓄᒪᑎᑲᒥᑯᓐ ᑲᔦ ᐅᓐᑌᕆᐅ ᑭᒋᑭᑭᓄᐊᒪᑫᐧᐃᑭᒪᐧᐃᓐ ᑫᓂᔑᐱᒥ ᓇᓇᑲᒋᑐᐧᐊᒡ ᑲᔦ 

ᑫᓂᔑᒪᒥᓄᓯᒋᑲᑌᒃ ᑭᑭᓄᐊᒪᑫᐧᐃᓐ; 

 ᐅᑐᓇᑐᓇᐧᐊ ᑲᔦ ᐅᐸᒥᓇᓇᐧᐊ ᐅᓐᑌᕆᐅ ᐅᑭᑭᓄᐊᒪᑫᒃ;  

 ᑭᐅᓇᐸᒋᑲᑌᐧᐊᓐ ᑫᐊᐸᑕᑭᓐ ᑲᐧᑫᑕᓯᓇᐃᑫᐧᐃᓐ ᐊᐱ ᐃᔥᐧᑲᑭᔑᑐᐧᐊᒡ ᐃᑭ ᐅᓐᑌᕆᐅ ᐅᑭᑭᓄᐊᒪᑫᒃ 

ᑲᑭ ᑭᑭᓄᐊᒪᐧᐃᓐᐧᑕ ᐅᑕᓂ ᒪᒥᓄᐱᐊᓇᐧᐊ ᐅᑲᐧᑫᑕᓯᓇᐃᑫᐃᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ ᒥᓇᐧᐊ ᑕᔥ 

 ᐅᓐᑎᓇᒪᑫᒪᑲᓐ ᐊᓂᓐ ᑲᑭᐃᔑᓇᐧᑲᑭᓐ ᐅᑲᐧᑫᑕᓯᓇᐃᑫᐧᐃᓂᐧᐊ ᒥᓯᐧᐁ ᐅᓐᑌᕆᐅ 

ᑭᑭᓄᐊᒪᑎᐧᐃᑲᒥᑯᓐ ᑕᑕᓱᐱᐳᓐ. 

 

3. ᐊᓐᑕᐧᐁᑕᑯᓯᐧᐊᒃ ᐃᓇ ᑲᑭᓇ ᑭᑭᓄᐊᒪᐧᐊᑲᓇᒃ ᒋᑲᐧᑫᑕᓯᓇᐃᑫᐧᐊᒡ 3 ᑲᐊᐱᒋ ᑭᑫᑕᓱᐧᐊᒡ 

ᑲᐧᑫᑕᓯᓇᐃᑫᐧᐃᓂᒃ? 
ᐅᓄ ᑲᐧᑫᑕᓯᓇᐃᑫᐧᐃᓇᓐ ᐅᓐᒋᐧᐊᓐ ᐅᓐᑌᕆᐅ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓂᒃ. ᑲᑭᓇ 3 ᑲᐊᐱᒋ ᑭᑫᑕᓱᐧᐊᒡ 

ᑭᑭᓄᐊᒪᐧᐊᑲᓇᒃ ᑲᑕᔑ ᑭᑭᓄᐊᒪᑯᓯᐧᐊᒡ ᐅᓐᑌᕆᐅ ᐅᑭᒪᐧᐃᓐ ᑲᐃᔑ ᐸᑭᑎᓇᒡ ᔓᓂᔭᓐ ᑲᔦ 

ᑲᐱᒥᓂᔕᐊᒧᐧᐊᒡ ᐅᓐᑌᕆᐅ ᑭᑭᓄᐊᒪᑫᐧᐃᓐ ᑲᐃᓇᑌᒃ ᑲᐱᒥᓂᔕᐃᑲᑌᒃ ᐊᓐᑕᐧᐁᑕᑯᓯᐧᐊᒃ ᒋᑐᑕᒧᐧᐊᒡ 

ᑲᐧᑫᑕᓯᓇᐃᑫᐧᐃᓂ. 

 

4. ᐊᓂᓐ ᐁᔑᐧᐃᑐᑲᐧᐃᓐᐧᑕ ᑭᑭᓄᐊᒪᐧᐊᑲᓇᒃ ᑲᒪᑭᓯᐧᐊᒡ ᐅᐅᒪ 3 ᑲᐊᐱᒋ ᑭᑫᑕᓱᐧᐊᒡ 

ᑲᐧᑫᑕᓯᓇᐃᑫᐧᐃᓂᒃ? 
ᑭᑭᓄᐊᒪᐧᐊᑲᓇᒃ ᑲᒪᑭᓯᐧᐊᒡ ᑲᑭᐃᔑᐊᓯᓐᐧᑕ ᐯᐯᔑᒃ ᑭᑭᓄᐊᒪᑯᐧᐃ ᐅᓇᒋᑫᐧᐃᓂᒃ (IEP) ᑫᐧᐃᓇᐧᐊ 

ᑕᑲᐧᑫᑕᓯᓇᐃᑫᐊᐧᐊᒃ 3 ᑲᐊᐱᒋ ᑭᑫᑕᓱᐧᐊᒡ ᑲᐧᑫᑕᓯᓇᐃᑫᐧᐃᓂᒃ ᑲᐃᓇᑌᓂᒃ ᑲᐃᔑ ᐱᒥᑭᑭᓄᒪᐧᐃᓐᐧᑕ ᑫᓂᔑ 

ᐱᒥ ᑲᐧᑫᑕᓯᓇᐃᑫᐃᐧᑕ. ᐃᓇᐱᓐ ᑲᑭᑭᓇᐧᐊᒋᐱᐃᑌᒃ ᑫᐃᔑᐧᐃᑐᑲᐧᐃᓐᐧᑕ ᑲᒪᑭᓯᐧᐊᒡ ᑭᑭᓄᐊᒪᐧᐊᑲᓇᒃ ᑫᔭᐱ 

ᐧᐃᑭᑫᓐᑕᒪᓐ ᐅᐅᐧᐁ. 

 

5. ᐊᓂᓐ ᐁᔑᐧᐃᑐᑲᐧᐃᓐᐧᑕ ᔕᑲᓇᔑᒧᐧᐃᓐ ᓂᑕᒻ ᑲᐃᔑᑭᐧᔐᓯᐧᑲ ᐅᐅᒪ 3 ᑲᐊᐱᒋ 

ᑭᑫᑕᓱᐧᐊᒡ ᑲᐧᑫᑕᓯᓇᐃᑫᐧᐃᓂᒃ? 
ᔕᑲᓇᔑᒧᐧᐃᓐ ᓂᑕᒻ ᑲᐃᔑᑭᐧᔐᓯᐧᑲ ᐅᐅᒪ 3 ᑲᐊᐱᒋ ᑭᑫᑕᓱᐧᐊᒡ ᑲᐧᑫᑕᓯᓇᐃᑫᐧᐃᓂᒃ ᑲᐃᔑᐱᒥ ᑲᐧᑫᒋᐃᐧᑕ 

ᐅᐱᒥ ᑭᑭᓄᐊᒪᑯᐧᐃᓂᐧᐊᒃ ᐸᑭᑎᓇᐧᐊᒃ ᑫᐧᐃᓇᐧᐊ ᐅᐅᒪ ᒋᑲᐧᑫᒋᐃᐧᑕ. ᐃᓇᐱᓐ ᑲᑭᑭᓇᐧᐊᒋᐱᐃᑌᒃ 

ᑫᐃᔑᐧᐃᑐᑲᐧᐃᓐᐧᑕ ᑲᒪᑭᓯᐧᐊᒡ ᑭᑭᓄᐊᒪᐧᐊᑲᓇᒃ ᑫᔭᐱ ᐧᐃᑭᑫᓐᑕᒪᓐ ᐅᐅᐧᐁ. 

 

6. ᑕᑐᒋᑲᑌ ᓇ ᑭᑭᓄᐊᒪᐧᐊᑲᓐ ᐅᐅᒪ ᒋᑲᐧᑫᑕᓯᓇᐃᑫᐊᑲᓂᐧᐃᓯᒃ? 
ᐊᓂᑦ ᑭᑭᓄᐊᒪᐧᐊᑲᓇᒃ ᑕᑭᐃᔑᓭᓂ ᒋᑐᑕᓯᐧᑲ ᑲᐧᑫᑕᓯᓇᐃᑫᐧᐃᓂ ᐅᐅᒪ 3 ᑲᐊᐱᒋ ᑭᑫᑕᓱᐧᐊᒡ 

ᑲᐧᑫᑕᓯᓇᐃᑫᐧᐃᓂᒃ ᑭᔥᐱᓐ ᐃᔑᑎᐱᓭᓂᒃ ᐅᑎᔑᓭᐧᐃᓂᐧᐊ ᑲᑭᐅᒋ ᐅᓇᒋᑲᑌᒃ ᐅᐅᒪ EQAO. 
 

ᑭᑭᓄᐊᒪᑫᐧᐃᑭᒪ ᑲᔦ ᑭᑭᓄᐊᒪᑫᐧᐃ ᐊᓄᑭᐊᑲᓇᒃ ᐅᑲᐅᓀᑕᓇᐧᐊ ᑭᔥᐱᓐ ᒋᑭᐸᑭᑎᓇᑲᓂᐧᐃᒡ ᑭᑭᓄᐊᒪᐧᐊᑲᓐ 

ᒋᑲᐧᑫᑕᓯᓇᐃᑫᒡ ᑫᒪ ᑲᔦ ᒋᑲᐧᑫᑕᓯᓇᐃᑫᓯᒃ ᑲᔦ ᒋᐧᐊᐧᐃᓐᑕᒪᐧᐃᓐᐧᑕ ᐅᓂᑭᐃᑯᒪᒃ ᒋᐧᐸ ᐅᓀᒋᑲᑌᓂᒃ ᑫᐃᔑ 

ᐅᓇᒋᑲᑌᓂᒃ. ᐃᓇᐱᓐ ᑲᑭᑭᓇᐧᐊᒋᐱᐃᑌᒃ ᑫᐃᔑᐧᐃᑐᑲᐧᐃᓐᐧᑕ ᑲᒪᑭᓯᐧᐊᒡ ᑭᑭᓄᐊᒪᐧᐊᑲᓇᒃ ᑫᔭᐱ 

ᐧᐃᑭᑫᓐᑕᒪᓐ ᐅᐅᐧᐁ. 

 

7. ᐊᓇᐱ ᑫᑐᒋᑲᑌᒃ ᑲᐧᑫᑕᓯᓇᐃᑫᐧᐃᓐ? 
ᑭᑭᓄᐊᒪᐧᐊᑲᓇᒃ 3 ᑲᐊᐱᒋ ᑭᑫᑕᓱᐧᐊᒡ ᑲᐧᑫᑕᓯᓇᐃᑫᐧᐃᓐ ᑕᐃᔑᒋᑫᐧᐊᒃ ᒣᐧᑲ ᐊᐱ ᓂᔓᑕᐧᐊᑌ ᐱᒥᓭᓂᒃ, 

ᐊᓂᐃᔥᐧᑲᐊᑭᓱᒡ ᒪᑯᑭᓯᔅ ᑲᔦ ᐊᓂᐅᔥᑲᑭᓱᒡ ᓴᑭᐸᑲᐧᐃᑭᓯᔅ. ᑲᑕᓱᐯᐯᔑᐧᑲᑭᓐ ᑭᑭᓄᒪᑎᐧᐃᑲᒥᑯᓐ 

ᐅᑐᓀᑕᓇᐧᐊ ᐊᐱ ᑫᐃᔑᒋᑫᐧᐊᒡ ᑲᐧᑫᑕᓯᓇᐃᑫᐧᐃᓐ ᒣᐧᑲ ᐅᐅᐧᐁ ᐊᐱ. 

 

8. ᐊᓂᓐ ᐁᑐᒋᑲᑌᒃ ᑲᐸᑭᑎᓂᑲᑌᒃ ᑲᐧᑫᑕᓯᓇᐃᑫᐧᐃᓐ? 
ᐅᐅᐧᐁ 3 ᑲᐊᐱᒋ ᑭᑫᑕᓱᐧᐊᒡ ᑲᐧᑫᑕᓯᓇᐃᑫᐧᐃᓐ ᑕᐧᓴ ᐯᔑᐧᑲᓐ ᐊᐱ ᐅᐸᑭᑎᓇᓇᐧᐊ ᒥᓯᐧᐁ ᐅᓐᑌᕆᐅ 

ᑲᑭᑭᓄᐊᒪᑫᐧᐊᒡ. ᑭᑭᓄᐊᒪᐧᐊᑲᓇᒃ ᒥᓇᑲᓂᐧᐃᐧᐊᒃ ᐯᔑᑯᑎᐸᐃᑲᓐ ᒋᑐᑕᒧᐧᐊᒡ ᐯᐯᔑᒃ ᐃᓂ ᓂᑯᐧᑕᓱ 

ᑲᐧᑫᑕᓯᓇᐃᑫᐧᐃ ᒪᓯᓇᐃᑲᓇᓐ. ᑲᑭ ᑭᑭᓇᐧᐊᒋᒋᑲᑌᑭᓐ ᑲᐧᑫᑕᓯᓇᐃᑫᐧᐃ ᒪᓯᓇᐃᑲᓇᓐ ᐁᔑᓇᐧᑲᑭᓐ 

ᑭᐊᒋᑲᑌᐧᐊᓐ ᒪᒪᑲᑕᐱᑯᒃ ᒋᐅᒋᐧᐊᐸᑕᒪᓐ. 
 

ᒣᐧᑲ ᐱᒥᐊᓄᑲᒋᑲᑌᐧᐊᓐ ᐁᐸᑎᓇᑭᓐ ᑫᑯᓇᓐ ᐅᓐᑌᕆᐅ ᑭᑭᓄᐊᒪᑫᐧᐃ ᑲᐧᑫᑕᓯᓇᐃᑫᐧᐃᓐ ᑲᐊᓄᑲᑌᒃ 

ᒋᐊᓂᐊᒋᑲᑌᒃ ᒪᒪᑲᑕᐱᑯᒃ. 

 

9. ᐊᓂᓐ ᑫᔑᓭᓂᒃ ᑭᔥᐱᓐ ᓂᓂᒐᓂᔅ ᐸᓂᓭᒡ ᒣᐧᑲ ᑲᐧᑫᑕᓯᓇᐃᑫᐃᓐᐧᑕ? 
ᑭᔥᐱᓐ ᑭᓂᒐᓂᔅ ᐸᓂᓭᒡ ᐊᐱ 3 ᑲᐊᐱᒋ ᑭᑫᑕᓱᐧᐊᒡ ᑲᐧᑫᑕᓯᓇᐃᑫᐧᐃᓐ ᑲᐧᐃᐃᔑ ᑲᐧᑫᑕᓯᓇᐃᑫᓇᓂᐧᐊᒃ, 

ᑕᑭᐅᓇᒋᑲᑌᓂ ᑭᓂᒐᓂᔅ ᒋᑭᑐᑕᒃ ᐅᑲᐧᑫᑕᓯᓇᐃᑫᐧᐃᓐ ᐊᐱ ᒥᓇᐧᐊ ᐱᑭᐧᐁ ᑭᑭᓄᐊᒪᑯᓯᒡ, ᔕᑯᒡ ᐁᑕ 

ᐊᑯᓇᒃ ᓂᔓᑕᐧᐊᑌ ᑲᐱᒥᑐᒋᑲᑌᒃ ᑲᐧᑫᑕᓯᓇᐃᑫᐧᐃᓐ ᑕᐃᑯᐱᐊᑲᓂᐧᐃ. ᑭᔥᐱᓐ ᐃᑕᔥ ᓄᑌᐊᒋᓇᓭᓂᒃ ᐃᐃᐧᐁ 

ᐊᐱ, ᑲᐧᐃᓐ ᐊᐸᓐ ᑕᑭᑲᐧᑫᑕᓯᓇᐃᑫᓯᓐ. 

ᑭᑭᓄᐊᒪᐧᐊᑲᓇᒃ ᑲᐸᑯᓭᓂᒥᓐᐧᑕ ᒋᐅᑕᐱᓇᒧᐧᐊᒡ ᑲᐧᑫᑕᓯᓇᐃᑫᐧᐃᓂ ᑲᑭᐅᓐᒋ ᑐᑕᓯᐧᑲ ᑯᑕᒃ ᐃᐃᒪ 

ᑭᑭᓄᐊᒪᐧᐊᑲᓇᒃ ᑲᐃᔑᑎᐸᒋᒥᐧᑕ ᑕᐃᔑᐅᔑᐱᐃᑲᓱᐧᐊᒃ. ᐅᐅᒪ ᑲᐅᒋᐸᒥᓂᑲᑌᒃ ᑭᑭᓄᐊᒪᑫᐧᐃ ᐊᓄᑭᐧᐃᓐ 

ᑲᐊᓄᑲᓂᐧᑕ ᑲᑭᓇ ᑭᑭᓄᐊᒪᐧᐊᑲᓇᒃ, ᑲᑕᓱᐯᐯᔑᑯᒡ ᑭᑭᓄᐊᒪᐧᐊᑲᓐ ᑎᐸᒋᒪᑲᓂᐧᐃ. ᑭᔥᐱᓐ ᑭᑭᓄᐊᒪᐧᐊᑲᓐ 

ᐸᑯᓭᓐᑕᑯᓯᒡ ᒋᐅᔑᐱᐊᒃ ᑲᐧᑫᑕᓯᓇᐃᑫᐧᐃᓐ ᑭᔥᐱᓐ ᑕᔥ ᑐᑕᓯᒃ, ᑕᐃᓇᑭᒋᑲᑌᓂ ᐁᑭᐸᓂᓭᒡ, ᑲᐧᐃᓐ ᑕᔥ 

ᑕᐅᔑᐱᐃᑲᓱᓯᓐ ᐅᐅᒪ ᑎᐸᒋᒧᐧᐃᓂᒃ. 

 

10. ᐊᓂᓐ ᑫᐃᔑᐧᐃᑐᑲᐧᐊᒃ ᓂᓂᒐᓂᔅ ᒋᐧᑲᔭᓐᒋᒡ ᑲᐧᑫᑕᓯᓇᐃᑫᐧᐃᓂᒃ? 
ᐅᐅᐧᐁ 3 ᑲᐊᐱᒋ ᑭᑫᑕᓱᐧᐊᒡ ᑲᐧᑫᑕᓯᓇᐃᑫᐧᐃᓐ ᒥᓯᐧᐁ ᐅᒋᐸᒥᓂᑲᑌ ᐅᓐᑌᕆᐅ ᑭᑭᓄᐊᒪᑫᐧᐃ 

ᐱᒥᐧᐃᒋᑫᐧᐃᓂᒃ, ᑲᐧᐃᓐ ᑕᐧᑲᔭᓐᒋᓯᓐ. ᑭᔥᐱᓐ ᐧᐃᑭᑫᓐᑕᒪᓐ ᑲᐃᓇᒋᑲᑌᒃ ᐅᐅᐧᐁ ᑲᐧᑫᑕᓯᓇᐃᑫᐧᐃᓐ ᑲᔦ 

ᐧᐁᑯᓀᓂ ᑲᐧᑫᒋᒥᐧᐁᐧᐃᓇᓐ ᐁᐊᐸᑕᑭᓐ, ᐃᓇᐱᓐ ᒪᒪᑲᑕᐱᑯᒃ ᑲᑭᐊᒋᑲᑌᑭᓐ ᑲᐧᑫᑕᓯᓇᐃᑫᐧᐃ ᒪᓯᓇᐃᑲᓇᓐ 

ᑫᐊᐸᑕᑭᓐ. 

 

11. ᐊᓂᓐ ᐁᑐᒋᑲᑌᒃ ᑲᐧᑫᑕᓯᓇᐃᑫᐧᐃᓇᓐ ᑲᑎᐸᑭᓐᒋᑲᑌᑭᓐ? 
ᐅᐅᒪ ᑲᑭᓇ ᑲᐧᑫᑕᓯᓇᐃᑫᐧᐃᓇᓐ ᑲᑭᐃᔑᓇᓇᐧᑫᑐᐧᐊᒡ ᑭᑭᓄᐊᒪᐧᐊᑲᓇᒃ ᐱᐧᐊᐱᑯᒃ ᑕᐅᒋᑎᐸᑭᒋᑲᑌᐧᐊᓐ. 

ᐅᓇᐧᑫᑕᒧᐧᐃᓂᐧᐊ ᐃᐃᒪ 3 ᑲᐊᐱᒋ ᑭᑫᑕᓱᐧᐊᒡ ᑲᐧᑫᑕᓯᓇᐃᑫᐧᐃᓐ ᐅᑲᑎᐸᑭᑕᓇᐧᐊ ᐅᓐᑌᕆᐅ ᑭᑭᓄᐊᒪᑫᐧᐃ 

ᐊᓄᑭᐊᑲᓇᒃ ᑲᑭ ᑭᑭᓄᐊᒪᐧᐃᓐᐧᑕ ᐅᓄ ᒋᑐᑕᒧᐧᐊᒡ ᑲᐧᑫᑕᓯᓇᐃᑫᐧᐃ ᑎᐸᑭᓐᒋᑫᐧᐃᓇᓐ ᑲᔦ ᑲᑭ ᑲᔥᑭᑐᐧᐊᒡ 

ᐅᑲᐧᑫᒋᐃᑯᐧᐃᓂᐧᐊ. ᐅᐅᐧᐁ ᒪᓯᓇᑌᓯᒋᑲᓐ ᐧᐃᓐᒋᑫᒪᑲᓐ ᐊᓂᓐ ᐅᐅᒪ ᑭᑭᓄᐊᒪᑫᐧᐃ ᐊᓄᑭᐧᐃᓂᒃ 

ᐁᔑᐅᓇᒋᑲᑌᑭᓐ ᑲᐧᑫᑕᓯᓇᐃᑫᐧᐃᓇᓐ. 

 

12. ᐊᓂᓐ ᐊᐱ ᑫᐅᑎᓯᑯᐧᐊᒃ ᓂᓂᒐᓂᔅ ᑲᑭᐃᔑᓇᓇᐧᑫᑐᒡ ᐅᑲᐧᑫᑕᓯᓇᐃᑫᐃᑯᐧᐃᓐ? 
ᐯᐯᔑᒃ ᑭᑭᓄᐊᒪᐧᐊᑲᓐ ᑲᑭᑐᑕᒃ ᑲᐧᑫᑕᓯᓇᐃᑫᐧᐃᓂ ᑕᒥᓇᑲᓂᐧᐃ ᑭᑭᓄᐊᒪᐧᐊᑲᓐ ᐅᑎᐸᒋᒥᑯᐧᐃ ᒪᓯᓇᐃᑲᓐ 

(ISR) ᑲᐧᐃᓐᒋᑲᑌᓂᒃ ᑲᑭᐃᔑᐱᐃᑫᒡ ᐅᑲᐧᑫᑕᓯᓇᐃᑫᐧᐃᓂᒃ ᐊᓂᑕᐧᑲᑭᓂᒃ ᑫᒪ ᒥᓇᐧᐊ ᐊᓂᐱᐳᓂᒃ. ᐃᓇᐱᓐ 

ᑲᑭ ᑭᑭᓇᐧᐊᒋᒋᑲᑌᒃ ᒪᓯᓇᐃᑲᓐ ᑫᔭᐱ ᐧᐃᑭᑫᓐᑕᒪᓐ. 
 

ᑲᑭᓇᓇᐧᑫᑐᐧᐊᒡ ᑲᑭᓇ ᑲᐧᑫᑕᓯᓇᐃᑫᐧᐃᓇᓐ ᑕᓂᐸᑭᑎᓂᑲᑌᐧᐊᓐ ᐊᓂᑕᐧᑲᑭᒃ ᑲᑭᐃᔥᐧᑲ ᐊᓄᑲᑌᒃ 

ᑲᐧᑫᑕᓯᓇᐃᑫᐧᐃᓐ. ᑭᑭᓄᒪᑎᑲᒥᑯᒃ ᑲᔦ ᑭᑭᓄᒪᑫ ᐱᒥᐧᐃᒋᑫᐧᐃᓇᓐ ᐅᐸᑭᑎᓇᓇᐧᐊ ᑲᑭᓇᓇᐧᑫᑐᐧᐊᒡ 

ᑲᐧᑫᑕᓯᓇᐃᑫᐧᐃᓇᓐ ᐃᔑᐊᒋᑲᑌᐧᐊᓐ EQAO ᒪᒪᑲᑕᐱᑯᒃ. 

 

13. ᐊᓂᓐ ᑲᑭ ᐃᔑᓇᓇᐧᑫᑐᐧᐊᒡ ᐁᔑ ᐅᓇᑭᓐᒋᑲᑌᑭᓐ? 
ᑲᑭ ᐃᔑᓭᒃ ᑲᑭ ᐃᔑᐱᐃᑫᐧᐊᒡ ᐊᑯᓇᒃ ᓂᓯᓐ ᑲᐊᐱᒋᔥᑲᐧᐊᒡ ᐃᔑ ᐅᓇᑭᓐᑌᐧᐊᓐ ᐃᐃᒪ ᐅᓐᑌᕆᐅ ᐅᑭᒪᐧᐃᓐ 

ᓂᐧᐊᔦᒃ ᑲᐃᔑ ᐸᐱᑭᔕᑭᑌᑭᓐ ᑲᐊᐱᒋ ᑭᑫᑕᓱᐧᐊᒡ. ᒥᐅᓄ ᐁᐊᐸᒋᑐᐧᐊᒡ ᑲᑭᑭᓄᐊᒪᑫᐧᐊᒡ ᑲᔦ ᐃᐃᒪ 

ᑭᑭᓄᐊᒪᐧᐊᑲᓐ ᑎᐸᒋᒧᐧᐃ ᒪᓯᓇᐃᑲᓐ ᑲᓇᓇᑲᒋᐊᐧᐊᒡ ᑭᑭᓄᐊᒪᐧᐊᑲᓇᓐ ᐊᓂᓐ ᐁᐱᒋᑭᑫᑕᓱᓂᒡ. 

ᑲᐃᔑᐅᓇᑌᒃ ᑭᑭᓄᐊᒪᑫᐧᐃᓐ ᓂᓯᓐ ᑲᐊᐱᒋᔥᑲᒪᑲᒃ ᑲᐃᔑᐅᓇᐸᒋᑲᑌᓂᒃ ᐅᑲᔥᑭᐅᐧᐃᓐ B− ᐊᑯᓇᒃ B+ 

ᑭᑭᓇᐧᐊᒋᒋᑲᓐ. 
 

ᑭᑭᓄᐊᒪᐧᐊᑲᓇᒃ ᑲᑌᐱᓇᒧᐧᐊᒡ ᑫᒪ ᑲᐸᔑᒋᔥᑲᒧᐧᐊᒡ (ᑕᐱᔥᑯ ᑲᑌᐱᓇᒧᐧᐊᒡ 3 ᑫᒪ 4 ᐊᐱᒋᔥᑲᐧᐃᓐ) 

ᑲᐧᑫᑕᓯᓇᐃᑫᐧᐃᓂᒃ ᑲᐊᓐᑕᐧᐁᑕᑯᓯᒡ ᒋᐊᐱᒋ ᑭᑫᑕᓱᒡ ᐃᐃᒪ ᐊᑭᓐᒋᑫᐧᐃᓂᒃ, ᓂᑕᐧᐃᐱᐃᑫᐧᐃᓂᒃ ᑫᒪ 

ᐊᑭᑕᓱᐧᐃᓂᒃ ᒣᐧᑲ ᑲᐃᔑᐱᒥ ᑭᑭᓄᐊᒪᐧᐃᓐᐧᑕ. ᑫᔭᐱ ᐧᐃᑭᑫᓐᑕᒪᓐ, ᐃᓇᐱᓐ ᐅᓂᑭᐃᑯᒪᒃ ᒋᓂᓯᑕᐧᐃᓇᒧᐧᐊᒡ 

ᐅᓂᒐᓂᓯᐧᐊ ᑲᑭᐅᓇᑭᓐᒋᑲᑌᓂᒃ ᐅᓇᐧᑫᑕᒧᐧᐃᓇᓐ. 

 

14. ᑲᑭᐃᔑᓇᐧᑫᑕᒃ ᐃᓇ ᓂᓂᒐᓂᔅ ᑲᐧᑫᑕᓯᓇᐃᑫᐧᐃᓂᒃ ᐅᓐᒋ ᐅᓀᒋᑲᑌᓂ ᐊᓀᐱᒋ 

ᑭᑫᑕᓱᒡ? 
ᑲᑭ ᐃᔑᓭᑭᓐ ᑲᐧᑫᒋᐱᐃᑫᐧᐃᓐ ᐅᓐᑌᕆᐅ ᐅᑭᒪᐧᐃᓐ ᑲᐃᔑᐅᓇᑐᒡ ᑲᐧᑫᑕᓯᓇᐃᑫᐧᐃᓐ ᑲᐧᐃᓐ ᐃᐃᒪ ᐅᒋ 

ᐅᓇᑭᓐᒋᑲᑌᓯᓂ ᐧᐊᐊ ᑭᑭᓄᐊᒪᐧᐊᑲᓐ ᑲᐊᐱᒋ ᑭᑫᓐᑕᓱᒡ. ᐅᒋᑭᑫᑕᐧᑲᓂ ᐊᓂᓐ ᑫᔭᐱ ᑫᐃᔑ 

ᐧᐃᑐᑲᐧᐊᑲᓂᐧᐃᒡ ᑭᓂᒐᓂᔅ ᑕᑯ ᑲᔦ ᐅᑎᐸᒋᒥᑯᐧᐃ ᒪᓯᓇᐃᑲᓂᒃ ᑲᐃᔑᓭᓂᒃ ᑲᐊᐱᒋ ᑭᑫᓐᑕᓱᒡ ᒋᐅᒋ 

ᑭᑫᓐᑕᐧᑲᓂᒃ ᑫᐃᔑ ᐱᒥᐧᐃᑐᑲᐧᐊᑲᓂᐧᐃᒡ ᐅᓄᑌᓭᐧᐃᓂᒃ. 

 

15. ᑭᐧᑲᔭᑯᐱᐃᑲᑌᐧᐊᓐ ᐃᒪ ᑲᑭᐃᔑ ᐅᓇᑭᓐᒋᑲᑌᑭᓐ? 
ᐁᐊ. ᐅᐅᒪ ᑭᑭᓄᐊᒪᑫᐧᐃ ᐊᓄᑭᐧᐃᓂᒃ ᑲᑭᐅᒋᐅᓇᑌᒃ ᐧᐁᐧᐁᓂ ᐊᓄᑲᒋᑲᑌᐧᐊᓐ ᐅᐅᒪ ᑲᐊᐱᑕᑲᒥᑲᒃ, ᑲᔦ 

ᓇᓇᑲᒋᒋᑲᑌ ᒋᐧᑲᔭᑯᓇᐧᑲᑭᓐ ᑲᐅᓇᒋᑲᑌᑭᓐ ᓇᓇᑲᒋᒋᑫᐧᐃᓇᓐ. ᑲᔦ ᑕᔥ ᐧᐊᐧᐃᑲ ᐱᒥ ᓇᓇᑲᒋᒋᑲᑌ 

ᑲᐊᓄᑲᑌᑭᓐ ᑲᐧᑫᑕᓯᓇᐃᑫᐧᐃᓇᓐ ᑲᐅᓇᒋᑲᑌᑭᓐ ᑲᐧᑫᒋᐃᑯᐧᐃᓇᓐ ᑲᔦ ᑲᐅᓇᑭᓐᑕᒧᐧᐊᒡ ᑭᑭᓄᐊᒪᐧᐊᑲᓇᒃ 

ᒋᐊᓂᒪᒪᐧᐃᐱᐊᒧᐧᐊᒡ. ᑲᔦ ᐱᒥᑲᓇᐧᐁᓐᑕᐧᑲᓐ ᐧᐁᐧᐁᓂ ᒋᔑᓭᑭᓐ ᑲᒪᐧᐊᒋᒋᑲᑌᑭᓐ ᑲᑲᓇᐧᐁᑕᐧᑲᑭᓐ 

ᓇᓇᑲᒋᒋᑫᐧᐃᓇᓐ. 
 

16. ᐊᓂᓐ ᑫᐃᓇᐸᒋᑕᐧᐊᒃ ᓂᓂᒐᓂᔅ ᑲᑭᐃᔑᐅᓇᑭᓐᑌᓂᒃ ᐅᑲᐧᑫᑕᓯᓇᐃᑫᐧᐃᓐ ᒋᐧᐃᑐᑲᑯᒡ 

ᐅᑭᑭᓄᐊᒪᑯᐧᐃᓂᒃ? 
ᐊᐱ ᑭᓇᓇᑲᒋᐊᑲᓂᐧᐃᒡ ᑭᑭᓄᐊᒪᐧᐊᑲᓐ ᐊᓂᓐ ᐁᓂᔑᐱᒋᓂᔥᑲᒡ, ᑭᒋᓀᑕᐧᑲᓐ ᒋᑭᑫᓐᑕᐧᑲᑭᓐ ᐯᐸᑲᓐ 

ᑫᑯᓇᓐ. ᒥᐅᐧᐁ ᐯᔑᒃ EQAO ᑲᐧᑫᑕᓯᓇᐃᑫᐧᐃᓐ ᑕᑭᐅᓂᔑᔑᓄᐸᓐ ᒋᑭᐧᐊᐧᐃᓐᑕᒪᐧᐊᑲᓂᐧᐃᐸᓐ ᑭᓂᒐᓂᔅ ᑲᔦ 

ᑯᑕᑭᔭᓐ ᑲᐱᒥᐊᓄᑲᑕᑭᓐ ᐅᑭᑭᓄᐊᒪᑯᐧᐃᓇᓐ ᑲᓂᐱᒥ ᑲᐧᑫᒋᐊᑲᓂᐧᐃᒡ ᐊᓂᓐ ᐁᓂᐊᐱᓯᑲᒡ ᑲᔦ ᒋᐅᒋ 

ᑭᑫᑕᐧᑲᓂᒃ ᓴᓇᑭᐃᑯᒡ ᑫᑭᐅᒋ ᐧᐊᐧᐃᑐᑲᐧᐊᑲᓂᐧᐃᐸᓐ. 
 

ᑭᑭᓄᐊᒪᐧᐊᑲᓇᒃ ᑲᑭᐅᓐᒋ ᑲᔥᑭᑐᓯᒃ 3 ᐊᐱᒋᔥᑲᐧᐃᓂᒃ, ᑭᒋᓀᑕᐧᑲᓂ ᑲᑭᑭᓄᐊᒪᑫᐧᐊᒡ ᑲᔦ 

ᑲᐅᓂᑭᐃᑯᒪᐧᐃᐧᐊᒡ ᒋᑕᔑᑕᒪᑎᐧᐊᒡ ᐊᓂᓐ ᑫᑭᐃᔑ ᐧᐃᑐᑲᐧᐊᐧᐊᒡ ᑲᓴᓇᑭᐃᑯᒡ ᐅᑭᑭᓄᐊᒪᑯᐧᐃᓂᒃ. ᐅᐅᒪ 

EQAO ᑲᐅᒋᐱᒥ ᓇᓇᑲᒋᐃᐧᑕ ᑭᑭᓄᐊᒪᐧᐊᑲᓇᒃ ᑭᐸᔭᑌᐧᐊᐸᓐᒋᑲᑌ ᐅᑯ ᑭᑭᓄᐊᒪᐧᐊᑲᓇᒃ ᑲᑌᐱᑭᑫᓐᑕᓱᓯᐧᑲ 

ᑲᐊᓂᐊᐱᒋᒪᑲᑭᓐ ᑭᑭᓄᐊᒪᑫᐧᐃᓂᒃ ᐅᑕᓂᐱᒥ ᓴᓇᑭᐃᑯᓇᐧᐊ ᑲᐊᓂᑐᑕᒧᐧᐊᒡ ᐃᔥᐱᑭᑫᑕᓱᐧᐃᓇᓐ. 

 

17. ᐊᓂᓐ ᑫᐃᔑᑭᑫᑕᒪᓐ ᐅᑭᑭᓄᐊᒪᑯᐧᐃᓂᒃ ᑲᑭᐃᔑᐅᓇᑭᓐᑌᓂᒃ ᓂᓂᒐᓂᔅ 

ᐅᑲᐧᑫᑕᓯᓇᐃᑫᐧᐃᓂᒃ? 
ᑭᑭᓄᒪᑎᐧᐃᑲᒥᑯᒃ ᑲᑭᐅᒋ ᐅᓇᑭᓐᑌᓂᑭᓐ ᐧᐊᐸᑎᓂᐧᐁᒪᑲᓂ ᐊᓂᓐ ᑭᑭᓄᐊᒪᐧᐊᑲᓇᒃ ᐁᓂᐊᐱᒋᔥᑲᐧᐊᒡ 

ᑲᑕᔑ ᑭᑭᓄᐊᒪᐧᐃᓐᐧᑕ ᑲᔦ ᐱᑯ ᒥᓯᐧᐁ ᐅᐅᒪ ᐅᓐᑌᕆᐅ. ᑲᑭᐅᒋ ᑭᑫᑕᓐ ᐊᓂᓐ ᑭᓂᒐᓂᔅ ᐁᓂᐊᐱᒋᔥᑲᒡ 

ᑕᐱᔥᑯ ᑯᑕᑭᔭᒃ ᑭᑭᓄᐊᒪᐧᐊᑲᓇᒃ ᑲᓂᔑᐱᒋᓂᔥᑲᐧᐊᒡ ᑲᔦ ᑫᓂᔑᑭᑫᑕᒪᓐ ᒋᑕᔑᓐᒋᑲᑌᓂᑭᓐ ᑫᐃᔑᐱᒥ 

ᐧᐃᑐᑲᐧᐃᓐᐧᑕ ᑭᑭᓄᐊᒪᐧᐊᑲᓇᒃ ᐅᑭᑭᓄᐊᒪᑯᐧᐃᓂᐧᐊ. ᒥᐅᓄ ᓂᑯᐧᑕᓱ ᑲᐧᑫᐧᑌᐧᐃᓇᓐ ᑫᑲᐧᑫᐧᑌᔭᓐ 

ᑲᑭᐃᔑᐅᓇᑭᓐᑌᓂᒃ ᑭᓂᒐᓂᔅ ᐅᑲᐧᑫᑕᓯᓇᐃᑫᐧᐃᓇᓐ. 
 

ᑲᓄᔥ ᑭᓂᒐᓂᔅ ᑲᑭᑭᓄᐊᒪᑯᒡ ᑫᒪ ᑭᑭᓄᐊᒪᑫᐧᐃᑭᒪ ᐁᑭᒋᓀᑕᒪᓐ ᐅᐧᐁᓂ ᐅᑲᐧᑫᑕᓯᓇᐃᑫᐧᐃᓐ ᑲᑭᐃᔑ 

ᐅᓇᑭᓐᑌᓂᒃ ᐊᓂᓐ ᑫᑭᔑᐅᓂᔑᔑᓂᒃ ᐅᑭᑭᓄᐊᒪᑯᐧᐃᓐ ᑫᐧᐃᑐᑲᑯᒡ ᑭᑭᓄᒪᑎᐧᐃᑲᒥᑯᒃ. ᑭᑭᓄᒪᑎᐧᐃᑲᒥᑯᓐ 

ᒥᓯᐧᐁ ᐅᓐᑌᕆᐅ ᐅᑕᐸᒋᑐᓇᐧᐊ EQAO ᐊᐸᒋᑕᑲᓇᓐ ᑕᐱᔥᑯ ᑭᑭᓄᐊᒪᐧᐊᑲᓇᒃ ᐅᑎᐸᒋᒥᑯᐧᐃᓂᐧᐊ, 

ᐸᓂᓭᐧᐃᓇᓐ ᑲᔦ ᓂᓯᑐᑕᒧᐧᐃᓇᓐ, ᑫᓂᔑᐅᓇᒋᑲᑌᑭᓐ ᑫᒥᓄᓭᑭᓐ ᑫᐊᐸᑕᑭᓐ ᑫᑯᓇᓐ. 

 

18. ᐊᓂᓐ ᑫᔑᓭᒡ ᓂᓂᒐᓂᔅ ᑭᔥᐱᓐ ᑲᔥᑭᑐᓯᒃ ᐅᑲᐧᑫᑕᓯᓇᐃᑫᐃᑯᐧᐃᓂᒃ? 

ᑭᑭᓄᐊᒪᐧᐊᑲᓇᒃ ᑲᐱᒋᓂᑭᑫᓐᑕᓱᓯᐧᑲ ᑭᒋᓀᑕᐧᑲᓂ ᑲᑭᑭᓄᐊᒪᑫᐧᐊᒡ ᑲᔦ ᐅᓂᑭᐃᑯᒪᒃ ᒋᑕᔑᑕᒪᑎᐧᐊᒡ ᐊᓂᓐ 

ᑫᑭᐃᔑ ᐧᐃᑕᓄᑭᒥᑎᐧᐊᐸᓐ ᑫᐃᔑ ᐧᐃᑐᑲᐧᐊᐧᐊᒡ ᑲᐃᔑ ᓴᓇᑭᐃᑯᒡ ᑭᑭᓄᐊᒪᐧᐊᑲᓐ ᐊᑭᓐᒋᑫᐧᐃᓂᒃ, 

ᓂᑕᐧᐃᐱᐃᑫᐧᐃᓂᒃ ᑫᒪ ᐊᑭᑕᓱᐧᐃᓂᒃ. ᑲᑭ ᐃᔑᓭᑭᓐ ᑲᐧᑫᒋᐱᐃᑫᐧᐃᓐ ᐅᓐᑌᕆᐅ ᐅᑭᒪᐧᐃᓐ ᑲᐃᔑᐅᓇᑐᒡ 

ᑲᐧᑫᑕᓯᓇᐃᑫᐧᐃᓐ ᑲᐧᐃᓐ ᐅᓐᒋᐅᓇᑭᓐᑌᓯᓂ ᐧᐊᐊ ᑭᑭᓄᐊᒪᐧᐊᑲᓐ ᑲᐊᐱᒋ ᑭᑫᓐᑕᓱᒡ. 

 

19. ᐧᐁᑯᓀᓐ ᐅᓐᑌᕆᐅ ᑭᑭᓄᐊᒪᑫᐧᐃᓐ ᐧᐁᓐᒋᐊᓐᑕᐧᐁᒋᑲᑌᒃ ᒥᓯᐧᐁ ᒋᑐᒋᑲᑌᒃ 

ᑲᐧᑫᑕᓯᓇᐃᑫᐧᐃᓐ? 
EQAO ᑲᐧᑫᑕᓯᓇᐃᑫᐧᐃᓇᓐ ᑲᑭᐃᔑ ᓇᓇᐧᑫᑐᐧᐊᒡ ᒥᐅᒪ ᐧᐁᓐᒋᑭᑫᑕᐧᑲᒃ ᐊᓂᓐ ᐁᔑᐸᒥᓂᑲᑌᒃ ᐅᓐᑌᕆᐅ 

ᑭᑭᓄᐊᒪᑫᐧᐃ ᐊᓄᑭᐧᐃᓐ ᑲᔦ ᑕᔥ ᐊᐱᒋ ᑭᒋᓇᐸᑕᓐ ᑫᓄᒋᒪᒥᓄᓂᑲᑌᒃ ᑭᑭᓄᐊᒪᐧᐊᑲᓇᒃ 

ᑫᓂᔑᐧᐃᑐᑲᐧᐃᓐᐧᑕ, ᑭᑭᓄᒪᑎᐧᐃᑲᒥᑯᒃ, ᐊᐱᑕᒪᑫᐧᐃᓂᒃ ᑲᔦ ᐅᑭᒪᐧᐃᓂᒃ ᑲᐸᒥᓂᑫᐧᐊᒡ. ᑭᑭᓄᐊᒪᑫᐧᐃ 

ᐊᓄᑭᐧᐃᓐ ᑲᓇᑯᑕᒪᑫᒪᑲᒃ ᐊᓂᓐ ᐧᐁᐧᐁᓂ ᑫᓂᔑᓭᒪᑲᓂᒃ ᐊᓐᑕᐧᐁᑕᐧᑲᓂ ᒋᓇᑯᑐᐧᐊᒡ ᒋᐱᒥ 

ᐱᒋᓂᑭᑫᓐᑕᓱᐧᐊᒡ ᑭᑭᓄᐊᒪᐧᐊᑲᓇᒃ ᑲᐃᔑᓭᓂᑭᓐ ᑫᐃᔑᐱᒥ ᑭᑭᓄᐊᒪᐧᐃᓐᐧᑕ. ᑕᑯ ᑲᔦ ᑲᓂᐸᐸᓇᐊᒧᐧᐊᒡ 

ᑲᔦ ᑲᑭᓴᓇᑭᐃᑯᐧᐊᒡ ᐅᑲᐧᑫᑕᓯᓇᐃᑫᐧᐃᓂᐧᐊ ᑕᐅᒋᑭᑫᒋᑲᑌᓂ ᐊᓐᑎ ᑭᑭᓄᐊᒪᐧᐊᑲᓇᒃ ᑫᑭᐃᔑ ᐧᐃᑐᑲᐧᐃᓐᐧᑕ. 

ᑲᑭᑭᓄᐊᒪᑫᐧᐊᒡ, ᑭᑭᓄᒪᑎᐧᐃᑲᒥᑯᓐ, ᑭᑭᓄᒪᑫ ᐊᐱᑕᒪᑫᐧᐃᓇᓐ ᑲᔦ ᐅᑭᒪᐧᐃᓂᒃ ᐅᑕᐸᒋᑐᓇᐧᐊ ᐅᓄ 

ᑲᐧᑫᑕᓯᓇᐃᑫᐧᐃ ᐊᐸᒋᑕᑲᓇᓐ ᑭᑭᓄᐊᒪᑫᐧᐃᓂᒃ ᑲᔦ ᑫᓂᔑ ᐱᒥ ᑭᑭᓄᐊᒪᑫᐧᐊᒡ. 


